UNIVERZITET U SARAJEVU

ELEKTROTEHNIČKI FAKULTET U SARAJEVU

Broj: 02-1-        /11

Datum: 12.07.2011.god.

Na osnovu člana 196., a u skladu sa članom 91. Pravila Elektrotehničkog fakulteta u Sarajevu – Prečišćeni tekst broj: 01-01-2966/09 od 09.10.2009.god., a u skladu sa odredbama Odluke Upravnog odbora Elektrotehničkog fakulteta u Sarajevu o utvrđivanju kriterija i obaveza studenata kod promjene Odsjeka broj: 01-01-3701/09 od 09.10.2009.god., Dekan Elektrotehničkog fakulteta u Sarajevu donosi sljedeću
O D L U K U

o uvjetima i postupku promjene Odsjeka studija
I

Studenti prve godine Prvog ciklusa studija koji su ispunili uvjete za upis u drugu godinu Prvog ciklusa studija, mogu jedanput promjeniti Odsjek studija.

II
Student koji želi promjeniti Odsjek podnosi Studentskoj službi Fakulteta molbu za promjenu Odsjeka studija.

Krajnji rok za podnošenje molbi iz predhodnog stava je 15 (petnaest) dana prije početka nastave u novoj akademskoj godini.

III

Sve molbe, koje sadrže prethodnu saglasnost šefa Odsjeka sa kojeg student želi da pređe i saglasnost  šefa Odsjeka na kojem student želi da nastavi studij, razmatrat će se nakon isteka roka iz tačke II ove Odluke.
III
Odluku o odobrenju promjene Odsjeka studija donosi Dekan Fakulteta.

Odluka o promjeni Odsjeka studija, donosi se uz puno poštovanje jednakih uvjeta za održavanje nastavnog procesa na svim Odsjecima i plana upisa za određenu akademsku godinu.
IV
U slučaju većeg broja podnešenih molbi za promjenu Odsjeka studija koji može ugroziti održavanje nastavnog procesa na pojedinim Odsjecima, prednost će se dati studentima koji su ostvarili veći prosjek ocjena tokom prve godine studiranja.
V

Konačnu Odluku o promjeni Odsjeka studija, Dekan donosi najkasnije 7 (sedam) dana prije početka nastave u novoj akademskoj godini.
VI
Odluka stupa na snagu danom donošenja, a primjenjivat će se počev od akademske 2011./2012.godine.
Stupanjem na snagu ove Odluke prestaje da važi Odluka Dekana Elektrotehničkog fakulteta u Sarajevu broj: 02-1-3179/10 od 22.09.2010.god. 

O b r a z l o ž e nj e

U skladu sa odredbama člana 91. Pravila Elektrotehničkog fakulteta u Sarajevu – Prečišćeni tekst (broj 01-01-2966/09 od 09.10.2009.godine) studenti imaju pravo jedanput promjeniti odsjek u toku studija, uz saglasnot šefa Odsjeka sa kojeg student želi da pređe i saglasnost  šefa Odsjeka na kojem student želi da nastavi studij. 
Upravni odbor Fakulteta donio je Odluku o utvrđivanju kriterija i obaveza studenata kod promjene odsjeka (broj 01-01-3701/09 od 09.10.2009.).

Na osnovu naprijed navedenog, a vodeći računa da se ne naruši nastavni proces na pojedinim odsjecima i da se studentima omoguće što bolji uvjeti studiranja donijeta je odluka kao u dispozitivu.  

